Հայտարարության սույն տեքստը հաստատված է մրցութային հանձնաժողովի 
2025 թվականի մայիսի 26-ի որոշմամբ և հրապարակվում է

ՀՀ կառավարության 2015թ․մայիսի 7-ի թիվ 515-Ն որոշմամբ հաստատված կարգի 
12-րդ կետի համաձայն

(ծածկագիր` ԵՓՄ-2025-06.03.2025-255-Ա)

ՀԱՅՏԱՐԱՐՈՒԹՅՈՒՆ
«Ստեփանավանի բժշկական կենտրոն» փակ բաժնետիրական ընկերության 
Հայաստանի Հանրապետության հարյուր տոկոս սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու նպատակով ստեղծված մրցութային հանձնաժողովը հայտարարում է հավատարմագրային կառավարման հանձնելու նպատակով մրցույթի նախաորակավորման փուլ
Ղեկավարվելով ՀՀ կառավարության 2015թ․ մայիսի 7-ի թիվ 515-Ն որոշմամբ հաստատված կարգի պահանջներով՝ ՀՀ կառավարության 2025 թվականի մարտի 6-ի թիվ 255-Ա որոշման համաձայն ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի 2025թ. ապրիլի 1-ի թիվ 139-Ա հրամանով ստեղծված մրցութային հանձնաժողովը (այսուհետ՝ Հանձնաժողով)՝ Պատվիրատու, հայտարարում է ՀՀ առողջապահության նախարարության «Ստեփանավանի բժշկական կենտրոն» փակ բաժնետիրական ընկերության Հայաստանի Հանրապետության հարյուր տոկոս սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու նպատակով կազմակերպվելիք երկփուլ մրցույթի նախաորակավորման փուլ, որը տեղի կունենա 2025թ. հուլիսի 15-ին, ժամը 11։00-ին, ՀՀ առողջապահության նախարարություն, ք.Երևան, Հանրապետության հրապարակ, Կառավարական տուն 3 հասցեում: 

I. ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ԾՐԱԳՐԻ ՆԿԱՐԱԳԻՐԸ

ՀՀ առողջապահության նախարարության «Ստեփանավանի բժշկական կենտրոն» փակ բաժնետիրական ընկերության (այսուհետ՝ Ընկերություն) (գտնվելու վայրը՝ Հայաստանի Հանրապետության Լոռու մարզ, ք.Ստեփանավան, Սուրբ Վարդանի 1) Հայաստանի Հանրապետության հարյուր տոկոս սեփականությունը հանդիսացող 14656 հատ հասարակ (սովորական) անվանական բաժնետոմսերով հավաստված իրավունքները (մեկ բաժնետոմսի անվանա​կան արժեքը կազմում է 10,000 դրամ) առաջարկվում է հավատարմագրային կառավարման հանձնել 25  տարի ժամկետով:

Հավատարմագրային կառավարչին են փոխանցվելու «Բաժնետիրական ընկերությունների մասին» օրենքի 84-րդ հոդվածով սահմանված բաժնետիրական ընկերության տնօրենների խորհրդի իրավասությունները, բացառությամբ՝ Հայաստանի Հանրապետության կառավարության 2015 թվականի մայիսի 7-ի N 515-Ն որոշման 1-ին կետով հաստատված կարգի 36-րդ կետով նախատեսված սահմանափակումների, ինչպես նաև հավատարմագրային կառավարիչն իրավունք չունի առանց Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի համաձայնության օտարելու կամ գրավ դնելու Ընկերությանը սեփականության իրավունքով պատկանող անշարժ և շարժական գույքը:

Հավատարմագրային կառավարիչը պարտավոր է ապահովել հետևյալ ֆինանսական ցուցանիշները՝ հավատարմագրային կառավարման պայմանագրի կնքման ամսաթվից սկսած 5-րդ տարվանից.

1) ակտիվների շահութաբերությունը (ROA) պետք է մեծ կամ հավասար լինի 2%-ի. 

2) սեփական կապիտալի շահութաբերությունը (ROE) պետք է մեծ կամ հավասար լինի 3%-ի. 

3) ծախսերի վերականգնման ցուցանիշը (cost recovery) պետք է մեծ կամ հավասար լինի 1.3-ի. 

4) պարտավորություններ/ ակտիվներ (Debt to Assets) հարաբերակցությունը պետք է փոքր կամ հավասար լինի 60%-ի․ 

5) պարտավորություններ/ սեփական կապիտալ (Debt to Equity) հարաբերակցությունը պետք է փոքր կամ հավասար լինի 1.2-ի. 

6) պարտավորություններ/EBITDA հարաբերակցության ցուցանիշը պետք է փոքր կամ հավասար լինի 3.5-ի. 

7) տոկոսների ծածկման ցուցանիշը (interest coverage) պետք է մեծ կամ հավասար լինի 1.3-ի. 

8) դրամական միջոցներով տոկոսների ծածկման ցուցանիշը (cash interest coverage) պետք է մեծ կամ հավասար լինի 1.5-ի. 

9) պարտավորությունների ծածկման ցուցանիշը (Debt Coverage) պետք է մեծ կամ հավասար լինի 0.4-ի:

Հավատարմագրային կառավարիչը պարտավոր է ապահովել հետևյալ ոչ ֆինանսական ցուցանիշները՝ հավատարմագրային կառավարման պայմանագրի ամսաթվից սկսած յուրաքանչյուր տարի՝
ա. Իմունականխարգելման ծառայությունների մատչելիության և դրանց համահավասար հասանելիության ապահովում, 
բ. 1 պացիենտի միջին ծախսերի և միջին եկամտի հարաբերակցությունը չպետք է գերազանցի միջինում 14%-ը,

գ. 1 բժշկի, բուժքրոջ, կրտսեր բուժանձնակազմի ծանրաբեռնվածությունը պետք է լինի 60% և ավելի,

դ. Մահճակալի տարեկան ծանրաբեռնվածության ցուցանիշը պետք է լինի 70% և ավելի,

ե. 1 պացիենտի հիվանդանոցային բուժման միջին տևողությունը պետք է կազմի 6 մահճակալ օր՝ տարեկան առնվազն 5% նվազելով:

II. ԸՆԿԵՐՈՒԹՅԱՆ ԲԱԺՆԵՏՈՄՍԵՐԸ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ՀԱՆՁՆԵԼՈՒ ԾՐԱԳՐԻ ՆՊԱՏԱԿԸ
1) բժշկական կենտրոնի շենքային կառույցների վիճակի բարելավում/վերանորոգում և վերազինում.

2) բուժօգնության առաջնային (ամբուլատոր-պոլիկլինիկական) օղակի դերի բարձրացում, ծառայությունների ընդլայման և բուժ անձնակազմի վերապատրաստման շնորհիվ.
3) բնակչությանը ցուցաբերվող բուժօգնության մակարդակի բարձրացումը` որակի և մատչելիության առումով.

4) բուժհաստատությունների տեխնիկական հագեցվածություն, ֆունկցիոնալ, լաբորատոր-ախտորոշիչ և հարակից ծառայությունների հզորացում.

5) մարդկային ռեսուրսների պլանավորում, կառավարում և կրթություն, շարունակական մասնագիտական զարգացման և կատարելագործման ապահովում.

6) բժշկական օգնության և սպասարկման վճարովի ծառայությունների ծավալների մեծացում.

7) բժշկական անձնակազմի աշխատավարձի մակարդակի բարձրացում:

III. ԸՆԿԵՐՈՒԹՅԱՆ ՎԵՐԱԲԵՐՅԱԼ ՏԵՂԵԿՈՒԹՅՈՒՆՆԵՐ

Ընկերության ակտիվների հաշվեկշռային արժեքը 2024 թվականի դեկտեմբերի 31-ի դրությամբ կազմում է 221,260.0 հազ. դրամ, իսկ պարտավորությունների հաշվեկշռային արժեքը՝ 80,212.0 հազ. դրամ: 


Ընկերության ակտիվները 31.12.2024թ. դրությամբ իրենցից ներկայացնում են (հաշվեկշռային արժեքով)՝

- հիմնական միջոցներ




-142,422.0 հազ.դրամ,

- ոչ նյութական ակտիվներ




- 245.0 հազ.դրամ,

- այլ ոչ ընթացիկ ակտիվներ (հողամասեր)


- 2,415.0 հազ.դրամ,

- նյութեր






- 66,511.0 հազ. դրամ,

- տրված ընթացիկ կանխավճարներ


- 18.0 հազ.դրամ,

- դեբիտորական պարտքեր վաճառքների գծով

- 6,474.0 հազ.դրամ,

-այլ դեբիտորական պատքեր



- 2,813.0 հազ.դրամ,

- դրամական միջոցներ




- 362.0 հազ.դրամ:

Ընկերության պարտավորությունները 31.12.2024թ. դրությամբ կազմում են 80,212.0 հազ.դրամ, որից՝
ոչ ընթացիկ պարտավորություններ



- 13,316.0 հազ. դրամ,

ընթացիկ պարտավորություններ



- 66,896.0 հազ. դրամ: 

Ընկերությունը բժշկական օգնության և սպասարկման ծառայությունները մատուցում է երկու վայրում ՝

ամբուլատոր պոլիկլինիկական ծառայություններ տեղակայված են ք.Ստեփանավան, Հակոբ Մեղապարտի փողոց 12 շենք հասցեում: Մասնաշենքը երկհարկանի շինություն է, շահագործման է հանձնվել 1987 թվականին, հիմնանորոգվել է 2019 թվականին: Առկա են որոշակի խնդիրներ, որոնք ընթացիկ վերանորոգման կարիք ունեն: Պոլիկլինիկական մասնաշենքի երկրորդ հարկի շուրջ մեկ քառորդը` 165 քառ․ մ, սեփականաշնորհված է, որտեղ ժամանակին գործել է ստոմատոլոգիական կաբինետ և դեղատուն:

հիվանդանոցային ծառայություններ տեղակայված են ք.Ստեփանավան, Սուրբ Վարդանի փողոց 1 շենք հասցեում: Մասնաշենքը շահագործման է հանձնվել 1992 թվականին: Այն նկուղային հարկով մեկ հարկանի տիպային մոդուլային շինություն է: Մասնաշենքի առաջին հարկում տեղակայված են վարչակազմը, տնտեսական մասը (խոհանոց, լվացքատուն, ախտահանում) ախտորոշման (լաբորատոր և գործիքային) բաժանմունքը, վիրահատարանները՝ հետվիրահատական մահճակալներով, թերապիայի (15 մահճակալ), վիրաբուժության (15 մահճակալ), ինֆեկցիոն հիվանդությունների (5 մահճակալ), մանկական (5 մահճակալ)  և մանկաբարձագինեկոլոգիական (10 մահճակալ) բաժանմունքները (ընդհանուր 50 մահճակալ): Նկուղային հարկում տեղակայված է ախտաբանաանատոմիական ծառայությունը և կենտրոնացված ջեռուցման և օդափոխանակության համակարգերը:

Հիվանդանոցային մասնաշենքին կից առկա է ևս 3 մասնաշենքեր՝ շտապ օգնության մասնաշենքը, նախկին ինֆեկցիոն բաժանմունքը և հանգստի սենյակը, որոնց ներսի հատվածը վերածված է ավերակի և գրեթե շահագործման ենթակա չեն:

Բժշկական կենտրոնի հիվանդանոցային մասնաշենքերը կապիտալ հիմնանորոգման չեն ենթարկվել շահագործման օրվանից առ այսօր, լավ պահպանվել են և չեն խոչընդոտում բժշկական օգնության և սպասարկման ծառայությունների մատուցմանը, սակայն ներդրումների կարիքն ակնհայտ է:

Ընկերության անշարժ գույքն իրենից ներկայացնում է՝

1. Հիվանդանոցային մասնաշենք (ք.Ստեփանավան, Սուրբ Վարդանի փող. 1)՝

Անշարժ գույքի նկատմամբ իրավունքների պետական գրանցման թիվ 15022019-06-0047 վկայական

հողամաս                                 – 3.8 հա,

շենք-շինություն                        – 7549.04 քառ.մ, որից՝

- հիվանդանոցի շենք               – 6677.1 քառ.մ,

- ավտոտնակ                           – 163.12 քառմ,

- հանգստյան սենյակ               – 77.68 քառ.մ,

- ինֆեկցիոն բաժանմունք        – 186.56 քառ.մ,

- վառելիքի պահեստ                – 242.5 քառ.մ,

- շտապօգնության մասնաշենք – 202.08 քառ.մ։ 

13.12.2023թ․ անշարժ գույքի նկատմամբ իրավունքների պետական գրանցման թիվ 13122023-06-0018 վկայականի համաձայն՝ 202.08 քառ․մ մակերեսով շտապօգնության մասնաշենքը 15 տարի ժամկետով տրված է վարձակալության։  

2. Ամբուլատոր պոլիկլինիկական մասնաշենք (ք.Ստեփանավան, Հ.Մեղապարտի փող. 12)՝

Անշարժ գույքի նկատմամբ իրավունքների պետական գրանցման թիվ 17092013-06-0029 վկայական

հողամաս – 0.0705 հա,

շենք-շինություն – 1067.6 քառ.մ (պոլիկլինիկա)։

Դատական դեպարտամենտի 28.03.2025թ․թիվ ԴԴ/1179-25 գրությամբ տրամադրած տեղեկատվության համաձայն՝ Ընկերությունը դատական կարգով սնանկ չի ճանաչվել և լուծարման գործընթացում չի գտնվում։ Դատարանների վարույթներում առկա չեն վարչական, քրեական, սնանկության և վճարման կարգադրություն արձակելու գործեր, որոնցով Ընկերությունը հանդիսանա հայցվոր, պատասխանող, մեղադրյալ, դիմող, պարտապան կամ երրորդ անձ։ Դատարանների վարույթներում առկա չեն քաղաքացիական գործեր, որոնցով Ընկերությունը հանդիսանա պատասխանող կամ երրորդ անձ։ Ընկերության վերաբերյալ Երևան քաղաքի առաջին ատյանի ընդհանուր իրավասության քաղաքացիական դատարանի վարույթում առկա է թիվ ԵԴ/5804/02/23 քաղաքացիական գործը, որով Ընկերությունը հանդիսանում է հայցվոր։ 

Հարկադիր կատարումն ապահովող ծառայության 28.03.2025թ․թիվ Ե-55969-2025  գրությամբ տրամադրած տեղեկատվության համաձայն՝ Հարկադիր կատարٳﬓ ապահովող ծառայٳթյան կատարողական վարٳյթների վարման էլեկտրոնային շտեմարանի տվյալների՝ Ընկերության առնչٳթյամբ, որպես պարտապան, ծառայٳթյٳնٳմ հարٳցված և չկարճված կատարողական վարٳյթ չի հայտնաբերվել։

IV. ՆԱԽԱՈՐԱԿԱՎՈՐՄԱՆ ՓՈՒԼԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ 

Մրցույթի նախաորակավորման փուլին կարող են մասնակցել մրցույթի նախաորակավորման փուլի պայմաններին բավարարող բոլոր առևտրային կազմակերպություններն ու անհատ ձեռնարկատերերը։ Օտարերկրյա անձինք Հայաստանի Հանրապետության իրավաբանական անձանց հետ ունեն հավատարմագրային կառավարմանը մասնակցելու հավասար իրավունքներ:
Մրցույթի նախաորակավորման փուլի մասնակիցը՝ 

ա. պետք է ունենա առնվազն 3 տարվա առողջապահական կազմակերպության կառավարման գործունեություն (փորձ), ընդ որում՝ վերջինիս 2022-2024թթ․միջին տարեկան շրջանառությունն առնվազն պետք է լինի Ընկերության 2022-2024թթ․միջին տարեկան շրջանառության չափով՝ 546,166.9 հազ.դրամ։
բ. վերջին երեք տարիների համար չունենա վարկային ժամկետանց պարտավորություն, 
գ. պետք է ունենա տեխնիկական միջոցներ, ֆինանսական միջոցներ, աշխատանքային ռեսուրսներ: 
Մրցույթի նախաորակավորման փուլին մասնակցելու իրավունք չունեն այն անձինք՝ 
ա. որոնց գործադիր մարմնի ներկայացուցչի (անհատ ձեռնարկատիրոջ) վերաբերյալ առկա է անգործունակ կամ սահմանափակ գործունակ ճանաչելու կամ որոշակի գործունեությամբ զբաղվելու իրավունքից զրկվելու վերաբերյալ օրինական ուժի մեջ մտած վճիռ կամ դատավճիռ, 
բ. դատական կարգով ճանաչվել են սնանկ, 
գ.ունեն ժամկետանց պարտքեր Հայաստանի Հանրապետության պետական բյուջեի նկատմամբ,

դ. գործադիր մարմնի ներկայացուցիչը (անհատ ձեռնարկատերը) նախորդող երեք տարիների ընթացքում դատապարտված է եղել տնտեսական գործունեության կամ պետական ծառայության դեմ ուղղված հանցագործության համար, բացառությամբ այն դեպքերի, երբ դատվածությունն օրենքով սահմանված կարգով հանված կամ մարված է:
Մրցույթի նախաորակավորման փուլին չեն կարող մասնակցել միևնույն անձի (անձանց) կողմից հիմնադրված կամ ավելի քան հիսուն տոկոս միևնույն անձին (անձանց) պատկանող բաժնեմաս ունեցող կազմակերպությունները:

V. ԼՐԱՑՈՒՑԻՉ ՏԵՂԵԿՈՒԹՅՈՒՆՆԵՐ ԵՎ ՊԱՐԶԱԲԱՆՈՒՄՆԵՐ ՍՏԱՆԱԼՈՒ ԿԱՐԳԸ 

Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն հինգ օրացուցային օր առաջ գրավոր պահանջելու նախաորակավորման հայտարարության վերաբերյալ տեղեկություններ և պարզաբանումներ։ Հարցումը կատարած մասնակցին տեղեկությունները և պարզաբանումներ տրամադրում են գրավոր՝ հարցումը ստանալու օրվան հաջորդող երկու օրացուցային օրվա ընթացքում: Որևէ մասնակցի տեղեկություն (պարզաբանում) տրամադրելու դեպքում Պատվիրատուն պետք է ապահովի այդ տեղեկության (պարզաբանման) մատչելիությունը բոլոր հնարավոր մասնակիցների համար:

Սույն կետում նշված հարցումը էլեկտրոնային փոստի միջոցով ներկայացվելու դեպքում մասնակիցը գրության բնօրինակից արտատպված տարբերակը ուղարկում է Պետական գույքի կառավարման կոմիտեի պաշտոնական էլեկտրոնային փոստի հասցեին/ info@spm.am/: 

Հարցումը էլեկտրոնային փոստի միջոցով ներկայացված լինելու դեպքում պատասխան գրության բնօրինակից արտատպված տարբերակը ուղարկվում է սույն հայտարարությամբ նախատեսված էլեկտրոնային փոստից մասնակցի` հարցումը ստացված էլեկտրոնային փոստին ուղարկելու միջոցով։
Տեղեկություն (պարզաբանում) չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ Ընդ որում, մասնակիցը գրավոր ծանուցվում է տեղեկություն (պարզաբանում)  չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:

VI.  ՆԱԽԱՈՐԱԿԱՎՈՐՄԱՆ ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ

Նախաորակավորման փուլին մասնակցելու համար մասնակիցը Հանձնաժողովին ներկայացնում է հայտ։ 
Նախաորակավորման հայտը մասնակիցը Հանձնաժողովին ներկայացնում է փաստաթղթային ձևով` առձեռն հանձնելու միջոցով կամ փոստով՝ պատվիրված նամակով ուղարկելու միջոցով: Հայտը ներկայացվում է փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 
ա․պատվիրատուի անվանումը և հայտի ներկայացման վայրը (հասցեն)․
բ․ծածկագիրը․
գ․ «Չբացել մինչև հայտերի բացման նիստը» բառերը․
դ․ մասնակցի անվանումը (անուն, ազգանունը), հասցեն և հեռախոսահամարը։
Մրցույթի նախաորակավորման փուլին մասնակցելու համար հայտերն ընդունվում են սկսած 2025թ. հունիսի 4-ից աշխատանքային օրերին՝ ժամը 09:00-13:00 և 14:00-17:00: Հայտերի ներկայացման վերջնաժամկետն է 2025թ. հուլիսի 14-ը, ժամը 17:00: 

Առձեռն ներկայացվող նախաորակավորման հայտերը անհրաժեշտ է ներկայացնել մինչև սույն կետով սահմանված ժամկետը լրանալը` Պետական գույքի կառավարման կոմիտեի քարտուղարություն՝ ք. Երևան, Տիգրան Մեծի 4 հասցեով, 4-րդ հարկ։
Փոստով ուղարկված հայտերի (ծրարների) ներկայացման ժամկետ է Պետական գույքի կառավարման կոմիտե (ք. Երևան, Տիգրան Մեծի 4 հասցե) մուտքագրման օրը և ժամը (մինչև ժամկետի վերջին օրվա ժամը 17։00-ն մուտքագրված փաստաթղթերը համարվում են ժամկետում հանձնված): 

Պետական գույքի կառավարման կոմիտեի քարտուղարությունը առձեռն կամ փոստով հայտը ստանալուց անմիջապես հետո, առանց ծրարը բացելու, փակ վիճակում, հանձնման մասին ստորագրությամբ, հանձնում է Պետական գույքի կառավարման կոմիտեի պետական բաժնեմասի կառավարման վարչություն, որն ապահովում է հայտերի փոխանցումը Հանձնաժողովին։   

Պետական գույքի կառավարման կոմիտեի պետական բաժնեմասի կառավարման վարչության աշխատակիցը հայտերը գրանցում է գրանցամատյանում՝ ըստ դրանց ստացման հերթականության՝ գրանցամատյանում նշելով գրանցման համարը, օրը և ժամը։ 

Հայտերը ներկայացնելու վերջնաժամկետը լրանալուց հետո կամ ոչ սահմանված կարգով ներկայացված հայտերը գրանցամատյանում չեն գրանցվում և դրանք՝ ստանալու օրվան հաջորդող երկու աշխատանքային օրվա ընթացքում Պետական գույքի կառավարման կոմիտեի պետական բաժնեմասի կառավարման վարչության կողմից առանց ծրարը բացելու վերադարձվում են համապատասխան հայտատուին։ 

Հայտատուները՝ մինչև մասնակցության հայտերի ընդունման վերջնական ժամկետի ավարտը կարող են փոփոխել կամ հետ վերցնել հայտը: Մրցույթի նախաորակավորման փուլի հայտի փոփոխությունը կատարվում է հայտերի ներկայացման կարգով՝ ծրարի վրա ավելացնելով «փոփոխում» բառը: 

Մրցույթին ներկայացվող փաստաթղթերը ներկայացվում են տպագիր։ 

Նախաորակավորման հայտերը ներկայացվում է հայերեն լեզվով։ Հայերենից բացի, կարող են ներկայացվել նաև անգլերեն կամ ռուսերեն։ Ընդ որում՝ մասնակցի հայտում ներառված փաստաթղթերը ոչ հայերեն լեզվով ներկայացված լինելու դեպքում պարտադիր  է դրանց հայերեն թարգմանության առկայությունը՝ նոտարական վավերացմամբ։ 
Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը: Եթե նախաորակավորման հայտը ներկայացնում է լիազորված անձը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: 

Նախաորակավորման փուլին մասնակցելու համար հայտատուն Հանձնաժողովին փակ ծրարով ներկայացնում է գրավոր հայտ, որը պետք է ներառի հետևյալ փաստաթղթերը և տեղեկությունները՝ 
1) եթե հայտատուն առևտրային կազմակերպություն է՝
ա. կազմակերպության պետական գրանցման համարը, տեղեկատվություն կազմակերպության մասնակիցների, փայատերերի, կազմակերպության գտնվելու և գործունեության իրականացման վայրի մասին: Եթե կազմակերպությունն օտարերկրյա առևտրային կազմակերպություն է, ապա պետք է նշվեն նաև այն պետությունը, որի օրենքների հիման վրա ստեղծվել և գործում է տվյալ կազմակերպությունը, այդ օտարերկրյա առևտրային կազմակերպության՝ օրենքին համապատասխան ստեղծման և գործունեության դադարման, վերակազմակերպման՝ ներառյալ իրավահաջորդության, իրավունակության բովանդակության, քաղաքացիական իրավունքներ ձեռք բերելու և քաղաքացիական պարտականություններ կրելու կարգը, կազմակերպության ներսում ծավալվող հարաբերությունների՝ ներառյալ առևտրային կազմակերպության հարաբերություններն իր մասնակիցների հետ, պատասխանատվության հարցերի մասին տեղեկությունները,

բ. մրցույթին մասնակցության վճարի և մրցույթի նախավճարի՝ Պետական գույքի կառավարման կոմիտեի անվամբ գանձապետարանում այդ նպատակով բացված հաշվին կատարված վճարման անդորրագրերի պատճենները,

գ. կառավարման բնագավառում առնվազն 3 տարվա առողջապահական կազմակերպության կառավարման գործունեություն փորձի մասին վկայող փաստաթղթերը, 
դ. նախաորակավորման չափանիշներին համապատասխանությունը հիմնավորող փաստաթղթերը, մասնավորապես տեղեկանք՝ 2022-2024թթ. միջին տարեկան շրջանառության չափի, տեխնիկական միջոցներ, ֆինանսական միջոցներ, աշխատանքային ռեսուրսներ ունենալու, վերջին երեք տարիների համար վարկային ժամկետանց պարտավորություն չունենալու վերաբերյալ, 
ե․ տեղեկանք առ այն, որ դատական կարգով սնանկ ճանաչված չէ, չունի ժամկետանց պարտքեր ՀՀ պետական բյուջեի նկատմամբ, հայտը ներկայացնելու պահին նախորդող երեք տարիների ընթացքում գործադիր մարմնի ներկայացուցիչը տնտեսական գործունեության կամ պետական ծառայության դեմ ուղղված հանցագործության համար դատապարտված չի եղել (բացառությամբ այն դեպքերի, երբ դատվածությունը օրենքով սահմանված կարգով հանված կամ մարված չէ), գործադիր մարմնի ներկայացուցիչը վճռով կամ դատավճռով անգործունակ կամ սահմանափակ գործունակ չի ճանաչվել կամ որոշակի գործունեությամբ զբաղվելու իրավունքից չի զրկվել և հավաստում, որ իր հիմնադրի կողմից հիմնադրված կամ ավելի քան հիսուն տոկոս իր հիմնադրին պատկանող բաժնեմաս ունեցող կազմակերպությունների միաժամանակյա մասնակցությունը սույն մրցույթին բացառվում է,
2) եթե հայտատուն անհատ ձեռնարկատեր է՝
ա. անձնագրի տվյալները (ազգանունը, անունը, հայրանունը, քաղաքացիությունը և բնակության վայրը), անհատ ձեռնարկատիրոջ պետական հաշվառման համարը,

բ. մրցույթին մասնակցության վճարի և մրցույթի նախավճարի՝ Պետական գույքի կառավարման կոմիտեի անվամբ գանձապետարանում այդ նպատակով բացված հաշվին կատարված վճարման անդորրագրերի պատճենները,

գ. կառավարման բնագավառում առնվազն 3 տարվա առողջապահական կազմակերպության կառավարման գործունեություն փորձի մասին վկայող փաստաթղթերը, 

դ. նախաորակավորման չափանիշներին համապատասխանությունը հիմնավորող փաստաթղթերը, մասնավորապես տեղեկանք՝ 2022-2024թթ. միջին տարեկան շրջանառության չափի, տեխնիկական միջոցներ, ֆինանսական միջոցներ, աշխատանքային ռեսուրսներ ունենալու, վերջին երեք տարիների համար վարկային ժամկետանց պարտավորություն չունենալու վերաբերյալ, 

ե. տեղեկանք առ այն, որ դատական կարգով սնանկ ճանաչված չէ, չունի ժամկետանց պարտքեր ՀՀ պետական բյուջեի նկատմամբ, հայտը ներկայացնելու պահին նախորդող երեք տարիների ընթացքում անհատ ձեռնարկատերը տնտեսական գործունեության կամ պետական ծառայության դեմ ուղղված հանցագործության համար դատապարտված չի եղել (բացառությամբ այն դեպքերի, երբ դատվածությունը օրենքով սահմանված կարգով հանված կամ մարված չէ), անհատ ձեռնարկատերը վճռով կամ դատավճռով անգործունակ կամ սահմանափակ գործունակ չի ճանաչվել կամ որոշակի գործունեությամբ զբաղվելու իրավունքից չի զրկվել և հավաստում, որ իր կողմից հիմնադրված կամ ավելի քան հիսուն տոկոս իրեն պատկանող բաժնեմաս ունեցող կազմակերպությունների միաժամանակյա մասնակցությունը սույն մրցույթին բացառվում է:
Նախաորակավորակավորման փուլի մասնակիցները ներկայացնում եմ նախաորակավորման մասնակցելու դիմում` համաձայն Հավելված 1-ի:  

Միջին տարեկան շրջանառության չափի և ժամկետանց հարկային պարտավորությունների բացակայության հիմնավորման նպատակով նախաորակավորման փուլի մասնակիցները (առևտրային կազմակերպություն, անհատ ձեռնարկատեր) նախաորակավորման հայտով ներկայացնում են ՀՀ պետական եկամուտների կոմիտեի կողմից տրված տեղեկանք:

Նախաորակավորման փուլի մասնակիցները հայտով ներկայացնում են առողջապահական ոլորտի համապատասխան լիցենզիաներ:

Որպես վարկային ժամկետանց պարտավորությունների բացակայությունը հիմնավորող փաստաթուղթ նախաորակավորման փուլի մասնակիցները հայտով  ներկայացնում են «ԱՔՌԱ ՔՐԵԴԻՏ ՌԵՓՈՐԹԻՆԳ» ՓԲԸ-ի ԱՔՌԱ վարկային բյուրոյի հակիրճ զեկույց (նմուշը կցվում է):

Նախաորակավորման փուլի մասնակիցները կարող են ներկայացնել նաև այլ լրացուցիչ փաստաթղթեր՝ իրենց հայեցողությամբ: 

Նախաորակավորման փուլի մասնակիցը պետք է վճարի մրցույթի անցկացման համար կատարված ծախսերի փոխհատուցման նպատակով մրցույթի մասնակցության վճար՝ 50,000 դրամ և որպես մրցույթին մասնակցելու երաշխիքային վճար մրցույթի նախավճար՝ 1,000,000 դրամ։ Մասնակիցը վճարման անդորրագրերի պատճենները պետք է ներկայացնի հայտի հետ միասին։ 
Մրցույթի մասնակցության վճարը ենթակա չէ վերադարձման՝ անկախ մրցույթում հաղթելու կամ հաղթող չճանաչվելու հանգամանքից: 
Մրցույթի նախավճարը ենթակա է վերադարձման (բացառությամբ մրցույթի հաղթող ճանաչված մասնակցի կողմից պայմանագիրն ստրորագրելուց հրաժարվելու դեպքի)՝
ա) մրցույթի նախաորակավորման փուլը չանցած անձանց՝ մրցույթի նախորակավորման փուլի արդյունքներն ամփոփելուց հետո 10 աշխատանքային օրվա ընթացքում. 
բ) մրցույթի նախաորակավորման փուլը անցած մասնակիցներին՝ մրցույթի արդյունքներն ամփոփելուց հետո հետո 10 աշխատանքային օրվա ընթացքում։ 

Մրցույթի նախավճարի վերադարձման նպատակով պետք է դիմել Պետական գույքի կառավարման կոմիտե:
Մրցույթին մասնակցության վճարը և մրցույթի նախավճարը վճարվում են ՀՀ ֆինանսների նախարարության գանձապետարանում Պետական գույքի կառավարման կոմիտեի անվամբ բացված 900018010091 արտաբյուջետային (ավանդային) հաշվին։
VII.  ՆԱԽԱՈՐԱԿԱՎՈՐՄԱՆ ՀԱՅՏԵՐԻ ԲԱՑՈՒՄԸ, ԳՆԱՀԱՏՈՒՄԸ  ԵՎ  

ԱՐԴՅՈՒՆՔՆԵՐԻ ԱՄՓՈՓՈՒՄԸ 

Նախաորակավորման հայտերի բացումը կատարվում է նախաորակավորման հայտերի բացման նիստում` 2025թ. հուլիսի 15-ին, ժամը 11։00-ին՝ ՀՀ առողջապահության նախարարություն, ք.Երևան, Հանրապետության հրապարակ, Կառավարական տուն 3 հասցեում։

Ընդ որում հայտերի գնահատումն իրականացվում է հայտերի բացման օրվանից հետո երեք աշխատանքային օրվա ընթացքում, իսկ արդյունքներն ամփոփվում են հայտերի ամփոփման նիստում՝ 2025 թվականի հուլիսի 21-ին ժամը 11-ին՝ ՀՀ առողջապահության նախարարություն, ք.Երևան, Հանրապետության հրապարակ, Կառավարական տուն 3 հասցեում:

Նախաորակավորման հայտերի բացման նիստում տեղեկատվություն է հաղորդվում գրանցամատյանում կատարված գրառումների մասին և Հանձնաժողովի նախագահին է փոխանցվում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված հայտերը։
Փաստաթղթերը նախագահին (նիստը նախագահողին) փոխանցվելուց հետո Հանձնաժողովը գնահատում է`

ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.
բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց համապատասխանությունը սույն հայտարարությամբ սահմանված վավերապայմաններին։
Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: Որպես նախաորակավորման գնահատման չափանիշների կշիռ ընդունվում է ծրարով ներկայացված փաստաթղթերի առկայության և հայտարարությամբ սահմանված վավերապայմանների համապատասխանության բավարար կամ անբավարար լինելը:
Եթե նախաորակավորման հայտերի բացման նիստի ընթացքում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա Հանձնաժողովը մեկ աշխատանքային օրով կասեցնում է նիստը և նույն օրը դրա մասին էլեկտրոնային եղանակով տեղեկացվում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում`

1) առաջարկության մեջ պարտադիր և մանրամասն նկարագրվում են արձանագրված անհամապատասխանությունները.

2) առաջարկությունն ուղարկվում է մասնակցի` սույն հայտարարության մեջ նշված էլեկտրոնային փոստից մասնակցի հայտում նշված էլեկտրոնային փոստին ուղարկելու միջոցով: 
Եթե սահմանված ժամկետում մասնակիցը շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է նախաորակավորման փուլին մասնակցելու հայտում նշված էլեկտրոնային փոստից սույն հայտարարությամբ նախատեսված էլեկտրոնային փոստին ուղարկելու միջոցով:

Հանձնաժողովի անդամը չի կարող մասնակցել Հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, տատ, պապ, թոռ ինչպես նաև ամուսնու ծնող, երեխա, եղբայր կամ քույր, տատ, պապ, թոռ) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ փուլին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող Հանձնաժողովի անդամը հայտնում է ինքնաբացարկ: 

Հայտ ներկայացնողները և նրանց ներկայացուցիչները կարող են ներկա գտնվել հայտերի բացմանը: 

Հանձնաժողովը չկայացած է համարում մրցույթի նախաորակավորման փուլը՝ նախաորակաորման փուլին մասնակցելու համար հայտերի բացակայության կամ  մրցույթի նախաորակավորման փուլը ոչ մի մասնակից չանցնելու պատճառներով նախաորակաորման փուլը չկայանալու դեպքում, ինչպես նաև այն դեպքում, երբ արտակարգ իրավիճակների պատճառով անհնար է դառնում մրցույթի նախաորակավորման փուլով նախատեսված աշխատանքների կատարումը։ 
Հայտերի գնահատման արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցանկը: Երկու փուլով մրցույթի առաջարկի փուլի գործընթացին մասնակցելու իրավունք ստանում են նախաորակավորված մասնակիցները։ 
Գնահատման արդյունքների ամփոփման նիստում մրցութային հանձնաժողովը սահմանում է նաև նախաորակավորված մասնակիցների հետ բաց բանակցությունների կարգը և բանակցությունների անցկացման պայմանները, վայրը, օրը և ժամը։
Հայտ ներկայացնողները և նրանց ներկայացուցիչները կարող են մասնակցել գնահատման արդյունքների ամփոփման նիստին: 

Հայտերի գնահատման արդյունքների ամփոփման նիստի ավարտին հաջորդող աշխատանքային օրը սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին։
Ամփոփման նիստի օրվանից հետո երկու աշխատանքային օրվա ընթացքում Հանձնաժողովը բոլոր նախաորակավորված մասնակիցներին ուղարկում է ծանուցում-հրավեր բաց բանակցությունների՝ կցելով արդյունքների ամփոփման նիստի արձանագրության պատճենը։

Բաց բանակցությունները տեղի են ունենալու 2025 թվականի հուլիսի 25-ին ժամը 11-ին՝ ՀՀ առողջապահության նախարարություն, ք.Երևան, Հանրապետության հրապարակ, Կառավարական տուն 3 հասցեում։
Սույն հայտարարության հետ կապված լրացուցիչ տեղեկություններ ստանալու համար դիմել Պետական գույքի կառավարման կոմիտե կամ զանգահարել (011) 52-65-57 հեռախոսահամարով, Ընկերության ակտիվներին ծանոթանալու համար՝ Ընկերության տնօրենին՝ (256) 2-22-28 հեռախոսահամարով կամ նամակ գրել stepanavanmed@gmail.com էլեկտրոնային հասցեով:

Պատվիրատու՝ «Ստեփանավան բժշկական կենտրոն» փակ բաժնետիրական ընկերության Հայաստանի Հանրապետության 100 տոկոս սեփականությունը հանդիսացող բաժնետոմսերով հավաստված իրավունքները մրցութային եղանակով հավատարմագրային կառավարման հանձնելու նպատակով մրցութային հանձնաժողով։
Էլ. փոստ`  info@spm.am։
Հավելված  N 1

ԵՓՄ-2025-06.03.2025-255-Ա ծածկագրով երկու փուլով մրցույթի

 նախաորակավորման փուլի հայտարարության
ԴԻՄՈՒՄ
նախաորակավորման փուլին մասնակցելու  

                                                             

        հայտնում է, որ ցանկություն ունի մասնակցել
                           մասնակցի անվանումը 
ԵՓՄ-2025-06.03.2025-255-Ա ծածկագրով կազմակերպված երկու փուլով մրցույթի նախաորակավորման փուլին և նախաորակավորման հայտարարության պահանջներին համապատասխան ներկայացնում  է հայտ:

                                                 -ի էլեկտրոնային փոստի հասցեն է` 




:

              մասնակցի անվանումը                                                                                                                           էլեկտրոնային փոստի հասցեն
    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 



Հավելված  N 2

ԵՓՄ-2025-06.03.2025-255-Ա ծածկագրով երկու փուլով մրցույթի

 նախաորակավորման փուլի հայտարարության
ՏԵՂԵԿԱՆՔ

համապատասխանության վերաբերյալ

Սույնով                                                               
      հայտնում և հավաստում է, որ 

                                         մասնակցի անվանումը 
1) ունի                   տարվա առողջապահական կազմակերպության կառավարման գործունեություն (փորձ), ընդ որում՝ վերջինիս 2022-2024թթ․ միջին տարեկան շրջանառությունը կազմում է                                   հազ․դրամ,
Մասնակցի 2022-2024թթ շրջանառությունը
2) վերջին երեք տարիների համար չունի վարկային ժամկետանց պարտավորություն, 

3) գործադիր մարմնի ներկայացուցչի (անհատ ձեռնարկատիրոջ) վերաբերյալ առկա չէ անգործունակ կամ սահմանափակ գործունակ ճանաչելու կամ որոշակի գործունեությամբ զբաղվելու իրավունքից զրկվելու վերաբերյալ օրինական ուժի մեջ մտած վճիռ կամ դատավճիռ, 

4) դատական կարգով սնանկ չի ճանաչվել, 

5) չունի ժամկետանց պարտքեր Հայաստանի Հանրապետության պետական բյուջեի նկատմամբ,

6) գործադիր մարմնի ներկայացուցիչը (անհատ ձեռնարկատերը) նախորդող երեք տարիների ընթացքում դատապարտված չի եղել տնտեսական գործունեության կամ պետական ծառայության դեմ ուղղված հանցագործության համար, բացառությամբ այն դեպքերի, երբ դատվածությունն օրենքով սահմանված կարգով հանված կամ մարված է,
7) բացակայում է հայտարարությամբ սահմանված` 


         

-ին 

 







                   մասնակցի անվանումը 

փոխկապակցված անձանց և (կամ) 


    



                    -ի  










մասնակցի անվանումը
կողմից հիմնադրված կամ ավելի քան հիսուն տոկոս 

   


                   -ին
                                                                     





մասնակցի անվանումը
պատկանող բաժնեմաս (փայաբաժին) ունեցող կազմակերպությունների միաժամանակյա մասնակցության դեպք:

    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 

Հավելված  N 3

ԵՓՄ-2025-06.03.2025-255-Ա ծածկագրով երկու փուլով մրցույթի

 նախաորակավորման փուլի հայտարարության
ՏԵՂԵԿԱՆՔ

համապատասխանության վերաբերյալ

Սույնով                                                               
      հայտնում և հավաստում է, որ ունի 

                                         մասնակցի անվանումը 
ԵՓՄ-2025-06.03.2025-255-Ա ծածկագրով կազմակերպված նախաորակավորման փուլի պահանջներին համապատասխան տեխնիկական միջոցներ, ֆինանսական միջոցներ, աշխատանքային ռեսուրսներ:

    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն

Կ. Տ.

